
აშშ-ის თავდაცვის მინისტრმა ჩაკ ჰაგელმა განაცხადა, რომ შეერთებული შტატების არმია
სირიაში შესვლისთვის სრულ მზადყოფნაშია.
მინისტრმა აღნიშნა, რომ აშშ-ის არმია სამხედრო ინტერვენციისთვის მზადაა. ჰაგელის
თქმით, აშშ-ის პრეზიდენტმა ბარაკ ობამამ თავდაცვის სამინისტროს ყველა შესაძლებლობის
გათვალისწინებით სამხედრო ინტერვენციისთვის სრული მზადყოფნის ბრძანება გასცა.
მინისტრმა განაცხადა, რომ არმია ყველა ვარიანტისთვის მზადაა და ობამა რომელ
ვარიანტსაც აირჩევს, აშშ-ის არმია იმ ვარიანტს შეასრულებს.
ამასთანავე, აშშ-ის თავდაცვის მინისტრმა აღნიშნა, რომ სირიაში ასადის რეჟიმის
ოპოზიციის წინააღმდეგ ქიმიური იარაღის გამოყენების შესახებ ხელთ არანაირი
მტკიცებულება არ აქვთ.
აღსანიშნავია, რომ გუშინ გავრცელებული ინფორმაციის თანახმად, აშშ მაქსიმუმ 4 დღეში
სირიაში სამხედრო ინტერვენციას ჩაატარებს და ასადთან დაკავშირებული არმიის ნაწილები
კონკრეტულ სამიზნეს თავს დაესხმევიან. აცხადებენ, რომ ეს 3-დღიანი სამხედრო ჩარევა არ
გაგრძელდება და ინტერვენციის მიზანი ბაშარ ასადის ოპოზიციის წინააღმდეგ ძალადობის
შეჩერებაა.

